
 
 
 
ᐱᕙᓪᓕᐊᔪᑦ ᓴᖅᑭᑕᑦ 

ᓴᖅᑭᑕᐅᑲᐅᑎᒋᔭᕆᐊᓕᒃ 

ᓄᓇᕗᒻᒥᐅᑦ ᖃᐃᖁᔭᐅᕗᑦ ᖁᕕᐊᓲᑎᖃᖃᑕᐅᔭᖅᑐᖁᔭᐅᓪᓗᑎᒃ 
ᐅᐃᕖᑦ ᐅᖃᐅᓯᓕᕆᓂᖅᒧ ᐃᓕᖅᑯᓯᓕᕆᓂᖏᓐᓄᓪᓗ 
ᐃᖃᓗᐃᑦ, ᓄᓇᕗᑦ (ᒫᑦᓯ 7, 2014) – ᐅᓪᓗᒥ 16-ᒋᓕᖅᐸᖓ ᓴᖅᑭᑕᐅᓚᐅᖕᓂᖓᓂ ᐅᐃᕖᑦ ᑲᑎᖃᑦᑕᖕᓂᖏᓐᓄᑦ, ᐅᓪᓗᓄᑦ 17-
ᓄᑦ ᖁᕕᐊᓲᑕᐅᕙᒃᖢᓂ ᐅᐃᕖᑦ ᐅᖃᐅᓯᖏᑦ ᐃᓕᖅᑯᓯᖏᓪᓗ ᑲᓇᑕᓕᒫᒥᑦ.  ᑕᒪᑐᒪᓂ ᐊᕐᕋᒎᔪᒥ ᐱᔾᔪᑎᖃᖕᓂᐊᖅᐳᑦ ᐃᓅᓯᐅᑉ 
ᐆᒻᒪᕆᖕᓂᖓᓂ, ᐱᔾᔪᑎᖃᓗᐊᖅᑐᖅ ᐆᒻᒪᕆᖕᓂᖕᒥᑦ, ᐆᒪᒃᑲᓐᓂᕈᓐᓇᖕᓂᖓᓂ ᖁᕕᐊᓲᑎᖃᖕᓂᖕᒥᓪᓗ ᐅᐃᕖᑦ ᓄᓇᓕᖏᓐᓂᑦ. 

“ᐃᓕᖅᑯᓯᓕᕆᔨᒃᑯᑦ ᐱᒃᑯᒍᓱᒃᖢᑎᒃ ᐃᓚᒋᔭᐅᖃᑕᐅᕗᑦ ᐅᐃᕖᑦ ᑲᑎᖃᑦᑕᖕᓂᖏᓐᓄᑦ  2014-ᒥ ᐱᓕᕆᐊᓂ ᐊᒻᒪᓗ 
ᐃᑲᔪᖅᑐᐃᓪᓗᑎᒃ ᐆᒪᑦᑎᐊᖕᓂᖓᓂ ᓄᓇᕗᒻᒥᑦ ᐅᐃᕖᑑᑐᓂᑦ,” ᐅᖃᖅᑐᕕᓂᖅ ᐹᓪ ᐅᑲᓕᖅ, ᒥᓂᔅᑕᐅᔪᖅ ᐅᖃᐅᓯᓕᕆᓂᖕᒧᑦ. 
“ᐊᔭᐅᖅᑐᖅᐸᒃᑲ ᐊᒻᒪᓗ ᖃᐃᖁᔨᕗᒍᑦ ᐅᐃᕖᓕᒫᓂ ᐊᒻᒪᓗ ᐅᐃᕖᑑᕋᓱᐊᓲᓄᑦ ᐱᒃᑯᒍᓱᒃᓗᑎᒃ ᖁᕕᐊᓲᑎᖃᖃᑕᐅᖁᓪᓗᒋᑦ ᐅᐃᕖᑦ 
ᐅᖃᐅᓯᖏᓐᓂᑦ ᐃᓕᖅᑯᓯᖏᓐᓂᒃᓗ ᐅᓪᓗᓄᑦ 17-ᓄᑦ.”  

ᓄᓇᕗᑦ ᒐᕙᒪᒃᑯᖏᑦ ᐃᑲᔪᖅᑐᐃᕗᑦ ᐱᕙᓪᓕᐊᔭᐅᔪᓂᑦ ᓄᓇᕗᒻᒥᑦ ᐅᐃᕖᒃᑯᓐᓂᑦ ᐊᔾᔨᒌᙱᑦᑑᑎᑎᒍᑦ ᐱᓕᕆᐊᖑᓇᓱᐊᖅᑐᓂᑦ; 
ᐱᓗᐊᖅᑐᒥᑦ:  

• $285,000 ᑮᓇᐅᔭᑎᒍᑦ ᑖᒃᑯᓄᖓ 11-ᖑᔪᓄᑦ ᐅᐃᕖᑐᑦ ᐅᖃᐅᓯᓕᕆᓃᑦ ᓄᓇᓕᖕᓂᑦ ᐱᒋᐊᖅᑕᑦ 2013-2014-ᒥᑦ; 
• ᐱᖃᑎᑖᓵᖅᖢᑎᒃ ᑭᐅᕗᐊ ᓄᓇᕗᒃᑯᓐᓂᑦ ᐃᖅᑲᓇᐃᔮᒃᓴᓕᕆᔭᐅᑦᑎᐊᖁᓪᓗᒋᑦ ᐅᐃᕖᑐᑦ, ᐊᒻᒪᓗ, 
• ᑖᓐᓇ 5544 ᐅᐃᕖᓄᑦ ᐱᔨᑦᑎᕋᕐᕕᒃ ᐅᖄᓚᐅᑖ, ᖃᐅᔨᒋᐊᕐᕕᒃᓴᖅ ᐅᐃᕖᑐᑦ ᑭᒃᑯᑐᐃᓐᓇᖕᓄᑦ ᒐᕙᒪᒃᑯᑦ 

ᐱᓕᕆᐊᒃᓴᖏᓐᓂᑦ ᐱᔨᑦᑎᕋᐅᑎᖏᓐᓂᒃᓗ .  
 

ᐃᖃᓗᖕᓂᑦ,ᒫᑦᓯ 7-ᒥᑦ 23-ᒧᑦ, ᐅᐃᕖᒃᑯᑦ ᓄᓇᕗᒻᒥᑦ ᑲᑎᒪᔨᖏᑦ ᖃᓄᐃᓕᐅᖅᑎᑦᑎᑲᑕᖕᓂᐊᖕᒪᑕ ᐃᓕᖅᑯᓯᓕᕆᔪᓂ ᐊᒻᒪᓗ 
ᓄᓇᓕᖕᓂᑦ ᑲᑎᑦᑎᓂᖕᓂᑦ.  ᑐᑭᓯᒋᐊᒃᑲᓐᓂᕈᒪᒍᕕᑦ ᐃᖃᓗᖕᓂᑦ ᖃᓄᐃᓕᐅᖅᑕᐅᓕᒑᔪᓂ ᐃᕐᙲᓐᓇᒃᑯᑦ ᑎᑎᕋᕐᕕᒋᓗᒋᑦ ᐅᕗᖓ  
information.afn@gmail.com. 

ᐃᒻᒪᖄ 1,200 ᓄᓇᕗᒻᒥᐅᑕᐃᑦ ᐅᐃᕖᑐᑦ ᐅᖃᓪᓚᓲᑦ ᐅᖃᐅᓯᓪᓚᕆᒋᓪᓗᓂᔾᔪᒃᓗ ᐅᕝᕙᓘᓐᓃᑦ ᐊᐃᑉᐸᕆᓪᓗᓂᔾᔪᒃ ᐅᖃᐅᓯᖏᑦ 
ᐅᐃᕖᑐᑦ.  ᐊᒥᓲᓛᑦ ᐅᐃᕖᑑᖅᑐᑦ ᓄᓇᕗᒻᒥᑦ ᐃᖃᓗᖕᓃᑉᐳᑦ, 13 ᐳᓴᓐᑎᐅᓪᓗᐊᖅᑐᑦ ᐊᒥᓲᓂᖏᓐᓂᑦ ᐅᖃᓕᒪᔪᓐᓇᖅᑐᑦ 
ᐅᐃᕖᑐᑦ.  
       ### 

ᑐᓴᒐᒃᓴᓂ ᖃᐅᔨᒋᐊᕐᕕᒃ:      
ᓖᕕᑎ ᐊᑕᒍᔪᒃ 
ᑐᓴᐅᒪᖃᑦᑕᐅᑎᓕᕆᔨᒃ  
ᐃᓕᖅᑯᓯᓕᕆᔨᒃᑯᑦ  
(867) 975-5526  
latagoyuk@gov.nu.ca 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca.  
News releases are available in Inuktitut, English, Inuinnaqtun and French on www.gov.nu.ca.  
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

